
 

AD\1066375MT.doc  PE552.030v02-00 

MT Magħquda fid-diversità MT 

Parlament Ewropew 
2014 - 2019  

 

Kumitat għall-Affarijiet Barranin 
 

2014/2205(INI) 

24.6.2015 

OPINJONI 

tal-Kumitat għall-Affarijiet Barranin 

għall-Kumitat għall-Iżvilupp 

dwar is-settur privat u l-iżvilupp 

(2014/2205(INI)) 

  



 

PE552.030v02-00 2/8 AD\1066375MT.doc 

MT 

PA_NonLeg 



 

AD\1066375MT.doc 3/8 PE552.030v02-00 

 MT 

SUĠĠERIMENTI 

Il-Kumitat għall-Affarijiet Barranin jistieden lill-Kumitat għall-Iżvilupp, bħala l-kumitat 

responsabbli, biex jinkorpora s-suġġerimenti li ġejjin fil-mozzjoni għal riżoluzzjoni tiegħu: 

1. Jenfasizza li skont l-Artikolu 208 tat-TFUE l-objettiv ewlieni tal-Kooperazzjoni għall-

Iżvilupp tal-UE huwa l-ġlieda kontra l-faqar u l-qerda tiegħu u għandu jitwettaq fi ħdan il-

qafas tal-prinċipji u l-objettivi tal-azzjoni esterna tal-Unjoni; jirrikonoxxi li l-faqar għandu 

kawżi multipli u interkonnessi, inklużi dawk ta' natura ekonomika, politika, soċjokulturali 

jew ambjentali jew dawk marbuta ma' kunflitti jew sigurtà; jiddikjara li, skont l-

Artikolu 3(5) tat-Trattat dwar l-Unjoni Ewropea (TUE), l-għan tal-UE fir-relazzjonijiet 

tagħha mal-bqija tad-dinja huwa li tikkontribwixxi għal żvilupp sostenibbli, solidarjetà u 

rispett reċiproku, kummerċ ħieles u ġust, l-eliminazzjoni tal-faqar u l-ħarsien tad-drittijiet 

tal-bniedem u li s-settur privat għandu l-potenzjal li jikkontribwixxi għal żvilupp 

sostenibbli, effiċjenti u fit-tul; jenfasizza, barra dan, li l-kooperazzjoni għall-iżvilupp tal-

UE għandha l-għan li tippromwovi d-drittijiet tal-bniedem u xxerred u ssaħħaħ id-

demokrazija, il-governanza tajba u l-istat tad-dritt; jenfasizza, għaldaqstant, li l-

kooperazzjoni għall-iżvilupp trid tiġi ggwidata minn dawn l-objettivi; ifakkar li l-objettivi 

ta' kooperazzjoni għall-iżvilupp iridu jiġu kkunsidrati fl-implimentazzjoni tal-politiki tal-

UE li aktarx jaffettwaw lill-pajjiżi fil-fażi tal-iżvilupp; jemmen li l-iżvilupp ekonomiku 

huwa ta' importanza ewlenija għall-eliminazzjoni tal-faqar u li l-progress f'dan il-qasam 

huwa essenzjali jekk għandu jintlaħaq l-għan tal-eliminazzjoni tal-faqar estrem sal-2030; 

ikompli jsostni l-objettivi tal-Għanijiet ta' Żvilupp tal-Millennju bħala l-qafas għat-tnaqqis 

tal-faqar u t-twettiq ta' aspirazzjonijiet oħrajn, inkluż titjib fis-saħħa u l-edukazzjoni; 

2. Jilqa' l-konklużjonijiet tal-Kunsill tat-12 ta' Diċembru 2014 dwar rwol aktar qawwi tas-

settur privat fil-kooperazzjoni għall-iżvilupp; jaqbel mal-konklużjonijiet li "s-settur privat 

qed jiżvela ruħu bħala attur dejjem aktar attiv fil-qasam tal-iżvilupp" u dwar il-"ħtieġa li 

jissaħħaħ ir-rwol tas-settur privat fl-implimentazzjoni tal-Għanijiet ta' Żvilupp 

Sostenibbli" futuri bbażati fuq prinċipji dwar l-effikaċja tal-għajnuna; 

3. Jenfasizza l-potenzjal tal-kontribut tas-settur privat għal żvilupp sostenibbli fit-tul, u 

jenfasizza valur miżjud possibbli tal-UE fis-sħubija mas-settur privat fl-ilħuq tal-għanijiet 

tal-iżvilupp; 

4. Jappoġġja x-xogħol tal-Assoċjazzjoni tal-Istituzzjonijiet tal-Finanza għall-Iżvilupp 

Ewropew (EDFI), billi l-membri tagħha jipprovdu kapital lill-intrapriżi fil-pajjiżi fil-fażi 

ta' żvilupp permezz ta' investimenti diretti f'kumpaniji, kif ukoll b'mod indirett bl-impenn 

ta' kapital lil banek kummerċjali lokali u ekwità privata tas-suq emerġenti, b'iffukar fuq 

intrapriżi mikro, żgħar u ta' daqs medju (MSMEs); iħeġġeġ lill-Kummissjoni tiffavorixxi 

dawn it-tipi ta' programmi fil-finanzjament u l-kooperazzjoni tagħha, billi s-settur privat 

fil-pajjiżi fil-fażi ta' żvilupp huwa tal-akbar importanza; 

5. Jitlob li jiġu żviluppati standards ta’ trasparenza u ta’ responsabbiltà aktar effettivi għal 

kumpaniji teknoloġiċi tal-UE marbuta mal-esportazzjoni tat-teknoloġiji li jistgħu jintużaw 

biex jiksru d-drittijiet tal-bniedem, jgħinu l-korruzzjoni jew jaġixxu kontra l-interessi ta’ 

sigurtà tal-UE; 

6. Jenfasizza li l-politika dwar tal-iżvilupp ma tistax tilħaq dawn l-objettivi bħala politika 

awtonoma, iżda trid tkun integrata f'approċċ usa' li jikkombina l-politika barranija u ta' 

sigurtà, il-politika kummerċjali u kwalunkwe strument ieħor ta' politika ta' azzjoni esterna; 

jinnota li l-koerenza bejn dawn il-fergħat differenti ta' azzjoni esterna tal-UE hija ta' 

importanza kruċjali; 

7. Jenfasizza l-ħtieġa li jiġi analizzat kif is-settur privat jista' jiġi involut aktar fil-qafas tal-

Politika Ewropea tal-Viċinat, biex jgħin fil-ħolqien ta' tkabbir ekonomiku u impjiegi fil-

viċinat Ewropew, pereżempju permezz ta' kondiviżjoni tal-kompetenzi fl-għoti ta' aċċess 

għal kapital; 

8. Jinnota li l-iżvilupp huwa primarjament ir-responsabbiltà tal-Istat, li l-qafas għall-

għajnuna għal żvilupp irid jiġi stabbilit mill-gvernijiet u li primarjament jikkostitwixxi 

kompitu għas-settur pubbliku, iżda jisħaq li t-tnaqqis tal-faqar jeħtieġ mhux biss politika 

pubblika iżda wkoll l-involviment tas-settur privat; jinnota, waqt li jirrikonoxxi li l-

objettiv primarju tas-settur privat, f'konformità mal-prinċipji ekonomiċi tas-suq, mhuwiex 

it-tnaqqis tal-faqar u l-ugwaljanza, iżda li jsir qligħ, li madankollu s-settur privat għandu 

influwenza importanti fuq is-soċjetà u li l-involviment tas-settur privat fl-iżvilupp ta' 

objettivi jrid, għaldaqstant, jitfassal b'attenzjoni b'enfasi speċjali fuq ir-responsabbiltà 

soċjali korporattiva; jitlob, f'dan ir-rigward, li l-intrapriżi kollha tal-UE jilħqu l-obbligi ta' 

responsabbiltà soċjali korporattiva li jirrispettaw id-drittijiet tal-bniedem f'konformità mal-

Prinċipji Gwida tan-NU; iħeġġeġ lill-UE tfittex modi biex issaħħaħ ir-responsabbiltà 

soċjali korporattiva; 

9. Jenfasizza li s-settur privat għandu jkun involut fil-politika u fi proġetti ta' żvilupp tal-UE 

sakemm ir-rwoli differenti bejn l-atturi tas-settur privat u tas-settur pubbliku jiġu mifhuma 

u rikonoxxuti bis-sħiħ mill-partijiet involuti kollha; jenfasizza li s-sħubijiet pubbliċi-

privati fi ħdan l-aġenda ta' żvilupp ta' wara l-2015 iridu jiffukaw bil-qawwi fuq it-tnaqqis 

tal-faqar; jenfasizza li ekonomija tas-suq li tiffunzjona bis-sħiħ, ibbażata fuq l-istat tad-

dritt, tibqa' mutur importanti ta' żvilupp ekonomiku u soċjali u li l-politika ta' żvilupp 

għandha tirrifletti dan il-fatt; jinnota li s-sħubijiet pubbliċi-privati, il-finanzjament 

imħallat u l-mikrokrediti jistgħu jkunu għodod importanti għat-tnaqqis tal-faqar u l-

istimolu tat-tkabbir ekonomiku, l-innovazzjoni u l-ħolqien tal-impjiegi, iżda jeħtieġ li jiġu 

analizzati bir-reqqa f'termini ta' impatti tal-iżvilupp, ir-responsabbiltà u t-trasparenza; 

jenfasizza, madankollu, li l-bini ta' settur privat endoġenu mal-mikronegozji lokali, l-

SMEs u l-katini ta' valur lokali huwa importanti għall-ħolqien tal-impjiegi u sors ta' dħul 

ta' taxxa għall-pajjiżi fil-fażi ta' żvilupp billi l-intrapriżi mikro u żgħar domestiċi 

jikkostitwixxu l-parti l-kbira tal-impjieg fil-pajjiżi tal-iżvilupp; jilqa' r-rakkomandazzjoni 

tal-Kunsill biex titpoġġa aktar enfasi fuq l-appoġġ għal intrapriżi mikro, żgħar u ta' daqs 

medju; 

10. Jilqa' l-"Qafas għall-Involviment fin-Negozju man-Nazzjonijiet Uniti", li jenfasizza l-fatt 

li settur privat b'saħħtu li jsarraf fi tkabbir ekonomiku huwa essenzjali għall-ilħuq tal-

Għanijiet ta' Żvilupp tal-Millennju u li s-settur privat "qed jagħmel kontributi importanti 

lejn progress ekonomiku, soċjali u ambjentali kondiviż"; 

11. Jemmen li s-setturi privati u pubbliċi huma l-aktar effettivi meta jaħdmu flimkien sabiex 

joħolqu ambjent b'saħħtu għal investiment, attività ta' negozju u l-pedamenti għal tkabbir 

ekonomiku; 

12. Jinnota li l-ebda pajjiż ma kien kapaċi jelimina l-faqar mingħajr tkabbir ekonomiku, u li l-

ebda pajjiż mhu se jeħles mid-dipendenza fuq l-għajnuna mingħajru; jemmen ukoll li s-

settur privat huwa mutur ta' importanza kritika ta' tkabbir ekonomiku u jista' jagħmel 

kontribut sinifikanti għat-tnaqqis tal-faqar u standards tal-għajxien ogħla permezz tal-

għoti ta' aktar impjiegi ta' kwalità aħjar, pagi ogħla, u prodotti u servizzi mtejba u 

affordabbli; 

13. Jilqa' l-involviment tas-settur privat fil-Forum ta' Livell Għoli tal-OECD dwar l-effikaċja 

tal-għajnuna; jilqa', b'mod partikolari, l-inizjattivi f'dak il-kuntest meħuda dwar modi 

innovattivi ta' ingranaġġ ta' finanzjament ta' żvilupp tas-settur privat u d-Dikjarazzjoni 

Konġunta ta' Busan fl-2011 dwar l-"Espansjoni u t-titjib tal-kooperazzjoni pubblika u 

privata għal tkabbir wiesa', inklużiv u sostenibbli"; 

14. Jenfasizza li riformi strutturali u istituzzjonali, appoġġjati minn implimentazzjoni soda ta' 

politika u liġijiet, drittijiet u regolamenti ġusti, jistgħu jaġixxu bħala katalist għal 

investiment fis-settur privat u t-tkabbir tal-esportazzjoni li, min-naħa l-oħra, 

jikkontribwixxu għall-għanijiet ta' żvilupp u t-tnaqqis tal-faqar; 

15. Jilqa' r-rwol li għandu l-investiment tas-settur privat barrani fil-pajjiżi fil-fażi ta' żvilupp 

fl-aċċelerazzjoni tal-iżvilupp domestiku; ikompli jenfasizza l-importanza li jiġi mħeġġeġ 

investiment responsabbli li jappoġġja s-swieq lokali u jgħin fit-tnaqqis tal-faqar; 

16. Jilqa' l-fatt li l-proporzjon ta' għajnuna bilaterali magħquda dejjem baqa' jiżdied, iżda 

jesprimi tħassib dwar forom formali u informali ta' għajnuna marbuta1; jistieden lill-UE u 

lill-Istati Membri tagħha jimplimentaw l-impenn tagħhom fil-Kunsens Ewropew għall-

Iżvilupp biex "jippromwovu aktar ir-rilaxx ta' għajnuna li tmur lil hinn mir-

rakkomandazzjonijiet eżistenti tal-OECD"; jenfasizza l-potenzjal li joħloq tkabbir ta' aktar 

għajnuna mhux marbuta li jista' jkun ta' benefiċċju għall-industriji lokali fil-pajjiżi fil-fażi 

ta' żvilupp; jitlob żieda fl-għajnuna reali ("real aid") u l-bini sostenibbli ta' katini ta' valur 

miżjud reġjonali/lokali; jitlob żieda fl-għoti ta' aktar setgħa lill-atturi lokali u enfasi fuq l-

iżvilupp sostenibbli ta' katini ta' valur miżjud reġjonali/lokali; jenfasizza l-importanza tas-

sjieda lokali u reġjonali, l-istrateġiji u l-aġendi ta' riforma nazzjonali tal-pajjiżi sħab stess, 

l-involviment ta' proġetti ta' żvilupp u l-valur miżjud pprovdut bl-iżgurar ta' katini tal-

provvista lokali; jemmen li l-politika tal-iżvilupp għandha rwol importanti fl-indirizzar 

tal-kawżi oriġinali tal-flussi attwali ta' migrazzjoni lejn l-UE; 

17. Jenfasizza l-ħtieġa għal leġiżlazzjoni b'saħħitha dwar id-drittijiet tal-proprjetà sabiex 

jitwaqqaf il-ħtif tal-art, jiġifieri meta x-xiri ta' art fuq skala kbira fil-pajjiżi fil-fażi ta' 

żvilupp jirriżulta fi ksur serju ta' drittijiet tal-bniedem, b'mod speċjali tal-popli indiġeni, 

u/jew joħolqu ħsara kbira għall-ambjent naturali; jilqa' t-tnedija fl-2014 ta' programm tal-

UE għat-tisħiħ tal-governanza tal-art fil-pajjiżi Afrikani; jenfasizza l-importanza ta' 

trasparenza u responsabbiltà sħaħ tal-operazzjonijiet ta' kumpaniji u istituzzjonijiet 

finanzjarji tal-UE f'investimenti fuq skala kbira fl-agrinegozju u x-xiri ta' art fil-pajjiżi fil-

fażi ta' żvilupp; jenfasizza li d-difiża tad-drittijiet tal-bniedem, l-ugwaljanza bejn is-sessi, 

il-koeżjoni soċjali u l-ġlieda kontra l-inugwaljanza għandhom jibqgħu fil-qalba tal-

attivitajiet ta' żvilupp; ifakkar fil-ħtieġa li jkun hemm konformità ma' standards 

internazzjonali miftiehma bħall-istandards tal-Organizzazzjoni Internazzjonali tax-Xogħol 

(ILO) u l-Prinċipji Gwida tan-Nazzjonijiet Uniti dwar in-Negozju u d-Drittijiet tal-

Bniedem, u jħeġġeġ lill-Kummissjoni tkun minn ta' quddiem billi tiżviluppa ftehim qafas 

                                                 
1 Għajnuna għal Azzjoni (2005): Għajnuna Reali Aġenda Sabiex l-Għajnuna Taħdem, p. 4. 

iddefinit b'mod ċar li jirregola l-ftehimiet ta' sħubija kollha mas-settur privat skont il-

prinċipji u l-istandards tar-responsabbiltà soċjali korporattiva; jenfasizza li r-rispett għad-

drittijiet tal-bniedem għandu jikkostitwixxi prinċipju imperattiv tan-negozju; jitlob b'mod 

urġenti regoli internazzjonali vinkolanti għad-ditti dwar ir-rispett tad-drittijiet tal-bniedem, 

tal-liġi dwar ix-xogħol, tal-liġi dwar is-saħħa u s-sikurezza fuq il-post tax-xogħol u l-

istandards ambjentali; 

18. Jappoġġja l-impenji tal-G8 dwar it-taxxa, it-trasparenza u l-kummerċ li jenfasizzaw l-

iżvilupp ekonomiku, inkluż l-implimentazzjoni ta' linji gwida maqbula f'livell 

internazzjonali għall-promozzjoni ta' negozju tajjeb u l-protezzjoni tad-dritt għall-art u d-

drittijiet ta' proprjetà; jitlob sabiex l-isforzi fl-iżvilupp Ewropew ikollhom rwol sinifikanti 

fl-implimentazzjoni tal-Prinċipji Gwida tan-Nazzjonijiet Uniti dwar in-Negozju u d-

Drittijiet tal-Bniedem, inkluż il-ħidma ma' intrapriżi u investituri Ewropej biex tiġi żgurata 

konformità sħiħa mal-prinċipji gwida u l-Linji Gwida tal-OECD għall-Intrapriżi 

Multinazzjonali fl-attivitajiet ta' negozju tagħhom u fil-katini tal-provvista tagħhom fil-

pajjiżi fil-fażi ta' żvilupp; jistieden lill-Kummissjoni tappoġġja l-proposta minn investituri 

u partijiet interessati oħrajn biex jingħata appoġġ lir-regoli vinkolanti dwar ir-rappurtar 

soċjali, ambjentali u tad-drittijiet tal-bniedem min-negozju, b'mod konsistenti mad-

Direttiva tal-UE dwar ir-rappurtar mhux finanzjarju inkluża bħala wieħed mill-Għanijiet 

għal Żvilupp Sostenibbli tan-NU ġodda proposti; 

19. Jistieden lill-UE u lill-Istati Membri jappoġġjaw lill-pajjiżi li qed jiżviluppaw biex jiġbru 

r-riżorsi tagħhom, pereżempju permezz ta' sistemi fiskali nazzjonali, u biex jiġġieldu 

kontra flussi finanzjarji illeċiti u kontra l-korruzzjoni, li minħabba fihom il-pajjiżi li qed 

jiżviluppaw jitilfu bosta mijiet ta' biljuni ta' euro fis-sena1, jiġifieri bosta drabi daqs l-

ammont totali ta' għajnuna uffiċjali għall-iżvilupp; jistieden lill-UE, lill-Istati Membri 

tagħha, lill-organizzazzjonijiet kollha u l-pajjiżi żviluppati u l-pajjiżi li qed jiżviluppaw 

firmatarji għas-Sħubija ta' Busan 2011 dwar il-Kooperazzjoni Effettiva għall-Iżvilupp 

biex jonoraw l-impenn tagħhom li jintensifikaw l-isforzi fil-ġlieda kontra l-korruzzjoni u 

l-flussi finanzjarji illeċiti; jistieden lill-Kummissjoni, bħala parti minn dik l-istrateġija, 

tadotta approċċ konsistenti li jinkorpora r-regoli eżistenti ewlenin dwar it-trasparenza, il-

ġlieda kontra l-evitar u l-evażjoni fiskali, ir-responsabbiltà u l-monitoraġġ tal-industriji 

estrattivi l-kbar; jitlob, f'dan ir-rigward, li jittieħdu aktar miżuri biex jiġi żgurat li l-

korporazzjonijiet ikunu responsabbli għall-pajjiżi li joperaw fihom; jitlob għal regoli 

internazzjonali effettivi kontra l-evitar u l-evażjoni fiskali, jiġifieri fil-"Pjan ta' Azzjoni 

dwar sforzi għall-ġlieda kontra l-evitar u l-evażjoni fiskali u l-frodi fiskali"; 

20. Jitlob għal aktar trasparenza fil-finanza biex tgħin fil-ġlieda kontra l-korruzzjoni u l-flussi 

finanzjarji illeċiti, inkluż permezz tal-iżvilupp ta' sistemi fiskali ġusti u effettivi; 

21. Jenfasizza li l-finanzjament għal żvilupp irid isaħħaħ ir-riżorsi disponibbli għall-

promozzjoni tal-ugwaljanza bejn in-nisa u l-irġiel, id-drittijiet tan-nisa u l-għoti ta' setgħa 

lin-nisa, kif ukoll għall-eliminazzjoni tat-tħaddim tat-tfal; jinnota li s-settur privat jista' 

jkollu rwol f'dan ir-rigward; 

22. Jinsisti li l-UE u l-Istati Membri tagħha għandhom iżommu l-pożizzjoni tagħhom bħala 

donaturi ewlenin ta' għajnuna għal żvilupp u jkollhom rwol minn ta' quddiem fil-

                                                 
1 Eurodad: B'id waħda jingħata u bl-oħra jittieħed - ir-rwol tal-Ewropa fil-ħrib ta' kapital marbut mat-taxxa mill-

pajjiżi li qed jiżviluppaw, p. 6. 

promozzjoni ta' impenji internazzjonali għal żvilupp sostenibbli; jitlob lill-Istati Membri 

jonoraw l-obbligu tagħhom li jallokaw 0.7 % tal-PDG bħala għajnuna uffiċjali għall-

iżvilupp; jenfasizza li fondi privati ma jridux iservu biex jgħollu l-kontribuzzjoni b'mod 

artifiċjali; jenfasizza l-ħtieġa għal aktar żvilupp ta' mekkaniżmi finanzjarji bil-għan li 

jinkiseb ingranaġġ ta' aktar finanzjament mis-settur privat għal żvilupp li jkun 

kumplimentari għal għajnuna uffiċjali għall-iżvilupp, b'rispett sħiħ tal-prinċipji ta' 

addizzjonalità, trasparenza, responsabbiltà, rappurtar effettiv, sjieda u allinjament mal-

prijoritajiet tal-pajjiżi sħab; 

23. Jilqa' b'sodisfazzjon l-approċċ differenzjat tal-Kummissjoni għas-settur privat differenti 

ħafna, b'firxa mill-mikronegozji għal korporazzjonijiet kbar; jitlob li jiġi adottat approċċ 

differenzjat lejn l-istati l-inqas żviluppati u fraġli; 

24. Jistieden lill-UE tkompli tinvolvi ruħha b'mod attiv fid-diskussjonijiet dwar l-aġenda ta' 

wara l-2015, waqt li tikkunsidra l-opportunitajiet u l-isfidi li jinħolqu minn sħubija aktar 

mill-qrib mal-atturi tas-settur privat. 

